
雜題〈（三首）〉

作者：王逢　元朝

本作品收錄於《列朝詩集/甲前04》

洄塘昨夜綠波增，偶策交州鬼面藤。

一雨百花香洗盡，流春矼上立魚鷹。

紫桐生乳竹含胎，草細花幽石徑回。

獨自去來人不覺，茶煙風揚過池臺。

几杖琴尊共一丘，燕歸巢近午香篝。

遊絲不掛山人眼，直趁東風入別樓。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

